
 މރަަދޫ ދއާިރާގެ މެންބރަު އިބްރާހީމް ޝރަީފް{ ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

 ރިޔާސަތުން ވާހަކަދެއްކެވުން:

ބޭފުޅުންނަށް   އެންމެ  ވަޑައިގެންދެއްވި  ބއަްދަލވުުމަށް  ކޮމިޓީގެ  ގުޅުންތަކާބެހޭ  ޚާރިޖީ  ސަލާމަތާއި  ޤއަުމީ   .`

ކަނޑއަަޅުއްވާފައިވާ   ސިންގަރޕޫރަށް  އޮތީ  މި  ހަމަޖއަްސާފައި  އަޅުގަނޑުމެން  މއިަދު  އާދެ!  ދަންނވަަން.  މަރުޙަބާ 

އެހެ ކުރއެވްުން.  ބޭފުޅުން  ތި  އިންޓަރވިއު  ސަފީރަށް ސަފީރާ  ނުދައްކާ  ވާހަކައެއް  މާދިގު  އަޅުގަނޑު  ންވީމާ، 

ސިންގަރޕޫރަށް  ދަންނަވާލުމަށް  ދަންނވަާލި  ފަރާތުން  ކޮމިޓީގެ  އާދެ!  )ވަގުތުކޮޅަކަށްފަހު(  ދަންނަވަލާނަން. 

ވާ ނަންފުޅު،  ކަނޑއަެޅުމަށް ހަމަޖެހިފއަިވާ ސަފީރު އެ މަޤާމަށް ޢއަްޔަނުކުރުމަށް ރއަީސުލްޖުމްހޫރިއްޔާ ހުށަހަޅއުވްާފައި

އާދެ! އިބްރާހީމް ޝަހީބަށް ދެންނވެުމުން ވަޑައިގެން ދެއްވި ކަމަށް ޓަކައި ވަރަށްބޮޑަށް ޝުކުރުދަންނވަަން ކޮމިޓީގެ  

އެ   އަރވުާނަން  ފުރުޞަތު  ޝަހީބަށް  ކުރިން  އެރވުުމުގެ  ފުރުޞަތު  މެންބަރަކަށް  އަޅުގަނޑު  އާދެ!  ފަރާތުން. 

މަނިކުފާނު ވޒަީފާ އަދާކުރައްވާނެ ގޮތާއި، އެ މަނިކުފާނުގެ ވަނވަަރާބެހޭ ގޮތުން  މަނިކުފާނުގެ ވިސްނުންފުޅު އަދި އެ  

 އެއްޗެއް ވިދާޅުވުމަށް. 

 

 އިބްރާހީމް ޝަހީބު ވާހަކަދއެްކެވުން: 

އިބްރާހމީް  އަޅުގަނޑަކީ  އެނގިވަޑައިގަންނަވާނެ  ވެސް  ބޭފުޅުންނަށް  ހުރިހާ  ތި  އިނގޭތޯ.  ޝުކުރިއްޔާ  ވަރަށްބޮޑަށް 

ވަޒީފާ އަދާކުރަން ފެށީ  ޝަހީބު. އަޅު ގައި. ފޮރިންގ މިނިސްޓްރީގައި ފުރަތަމަ ވެސް    1991ގަނޑު ސަރުކާރުގައި 

އަޅުގަނޑަށް   މިހާތަނަށް  މިނިސްޓްރީގައި  ފޮރިންގ  ދެން،  ކުރީ.  ދެން،    25ޖއޮިން  ކުރެވއިްޖެ.  މަސައްކަތް  އަހަރު 

މިނިސްޓް އަޅުގަނޑު  އިތުރުން  މިނިސްޓްރީގެ  ފޮރިންގ  އިތުރުން  ޕަރމެނެންޓް އޭގެ  އެފއެޒާްގެ  ހމޯް  އޮފް  ރީ 

ވެސް   މއުްދަތު    2ސެކްރެޓަރީކަން  މިނިސްޓްރީގެ  ފޮރިނގް  މިހާތަނަށް  އަޅުގަނޑަށް  ދެން،  ވާނެ.  ކޮށްފައި  އަހަރު 

އިތުރުން  އޭގެ  ހުންނާނެ.  ކުރވެިފައި  މަސައްކަތް  ޑިޕަރޓްމެންޓއެްގައި  ހުރިހާ  މިނިސްޓްރީގެ  ފޮރިންގ  ތެރޭގައި 

ފު ބޭރުގެ  އަޅުގަނޑަށް  ރއާްޖއެިން  އެބަހުރި  ލިބިފައި  އެހެނވްީމާ،    4ރުޞަތު  ވެސް.  ކުރަން  ވޯރކް  މިޝަނއްެއްގެ 

އަޅުގަނޑުގެ ކެރިއަރ މި އޮތީ ފޮރިންގ މިނިސްޓްރީ ތެރޭގައި. އަޅުގަނޑު ކުރިއަށް ދާން ބޭނުނވްަނީ ވެސް ފޮރިންގ  

އެފެއާޒްގައި   ހޯމް  އަޅުގަނޑު  އެހެނވްީމާ،  ތެރއެިން.  ވެސް  2015ން    2013މިނިސްޓްރީ  އެކަމަކު  އުޅުނީ.  އަށް 

މިނިސްޓްރއީަށް   ފޮރިންގ  އަޅުގަނޑު    2015އަނބުރާ  މިނިސްޓްރއީަކީ  ފޮރިންގ  ވެސް  އަނއެްކާ  ހަމަ  އައީ  ގައި 

ދއެވްއަިފި   ރުހުން  ވަންޏާ،  ކަމަށް  ދއެްވައިފި  ސަފީރުކަން  އަޅުގަނޑަށް  ދެން،  އޭރިއާވީމަ.  ބޭނުންވާ  ކުރިއަށްދާން 

ވަންޏާ ސިޔާސަތަށް،   ކަމަށް  ޚާރިޖީ  ރއާްޖޭގެ  ގުޅިގެން  ކވޯިޑާ  މިހިރީ  މިހާރު  ވިސްނުން  އަޅުގަނޑުގެ 

އަދި   ޓުއަރިޒަމް،  ޓްރޭޑް،  އެއީ  ދެއްވާފަ.  ޑއަިރެކްޝަނެއް  ސްޓްރެޓެޖިކް  ވަނީ  މަހު  މިދިޔަ  ރއަީސުލްޖުމްހޫރިއްޔާ 

ޑއަިރެކް މި  އެހެންވީމާ،  ގެނއަުން.  އިތުރަށް  ރއާްޖެއަށް  ދާނީ. އިންވެސްޓްމެންޓު  ކުރިއަށް  އަޅުގަނޑު  ޝަނާއިގެން 

ކަންތައްތަކެއް   އިތުރު  ރއާްޖެއަށް  ސިންގަރޕޫރުން  ކަންތައްތަކުން  މި  ވެސް  ހުންނާނީ  ވިސްނުން  އަޅުގަނޑުގެ 

ކުރިއަރާފައިވާ  ވަރަށް  ބައިވަރު،  ވަރަށް  ސިންގަރޕޫރަކީ  އެނގިވަޑައިގަންނަވާނެ  ދެން،  ހޯދުމަށް.  މަގު  ގެނވެޭނެ 

އެހެން ޤަބޫލުކުރަން.  ޤއަުމެއް.  އަޅުގަނޑު  މަރކެޓއެްކަން  ވަރަށްބޮޑު  ކުރެވޭނެ  ޓެކް  އެ  އަޅުގަނޑުމެންނަށް  ވީމާ، 

ބއަވިަރު   ހޯދޭނެ  ކަންތައްތަކއެް،  ބއަވިަރު  ލިބޭނެ  އަޅުގަނޑުމެންނަށް  ސިންގަރޕޫރުން  އެގޮތުން  އެހެނވްީމާ، 

 ށް ޝުކުރިއްޔާ.  ކަންތައްތަކެއް އެބަހުރި ކަމަށް އަޅުގަނޑު ޤަބޫލުކުރަން. ވަރަށްބޮޑަ

 

 ރިޔާސަތުން ވާހަކަދެއްކެވުން:

 ޝުކުރިއްޔާ ޝަހީބު. އާދެ! އަޅުގަނޑު ފުރަތަމަ ސުވާލެއް ކޮށްލަން ފުރުޞަތު މި އަރވުަނީ ޣައްސާން މއަުމޫނަށް. 

 

 ތ. ގުރއަިދޫ ދާއިރާގެ މެންބަރު މުޙއަްމަދު ޣައްސާން މއަުމޫން ވާހަކަދެއްކވެުން: 

މަރު މުޤައްރިރު.  ވެސް  ޝުކުރއިްޔާ  ވަނވަަރު  މަނިކުފާނުގެ  ވެގެން  ދަންނަވާލަން  ހަމަ  މިއީ  އިނގޭތޯ.  ޙަބާ 

އަހަރުގެ ޓްރެކް ރކެޯޑެއް އެބަ އޮތް ފޮރިންގ ދާއިރާގައި    25އަޅުގަނޑުމެން ބަލާލއަިފިން. އަދި ތި ވިދާޅުވި ގޮތަށް  

ވިސްނުންފުޅު ވިދާޅުވި  ތި  އަދި  ދެންމެ  ހަމަ  އެހެނވްީމަ،  ކުރައްވާފަ.  އަޅުގަނޑުމެން މަސއަްކަތް  އިތުރަށް  ގައި 

މި  ފުރުޞަތު  ދަންނަވާލަން  މަރުޙަބާ  މިކަމުގެ  ހަމަ  އެދި  ހަމަ  ކޮށްދެއވްުމަށް  މަސައްކަތް  ފަރާތުން  ދވިެހިރއާްޖޭގެ 

 ހޯދާލީ. ވަރަށްބޮޑަށް ޝުކުރިއްޔާ. 

 

 ރިޔާސަތުން ވާހަކަދެއްކެވުން:

 އިއްޒަތްތެރި މެންބަރު ޙަސަން ޢަފީފު.  

 

 ފީފު ވާހަކަދއެްކވެުން: ޢަދާއިރާގެ މެންބަރު ޙަސަން  ވިލުފުށި

މިހާރު   ތި  މަނިކުފާނު  މިހާރު  ބޭނުނވްަނީ،  އަޅުގަނޑު ސވުާލުކޮށްލަން  މަރުޙަބާ ޝަހީބު.  މުޤައްރިރު.  ޝުކުރިއްޔާ 

ވެސް  ސިންގަރޕޫރަކީ  ދެން،  ކަމަށް.  ސަފީރު  ދވިެހިރއާްޖޭގެ  ހުންނަ  ސިންގަރޕޫރުގައި  މިހިރީ  ވެފައި    ނޮމިނޭޓު 

ނެޗުރަލް  ގިނަ  މާބޮޑު  އަނއެްހެން  ޤއަުމެއް.  ހދޯާފއަިވާ  ޑިވެލޮޕްމެންޓު  ދާއިރއާިން  ސަރވިސް  ޚާއްސަގޮތެއްގައި 

އެއްކަހަލަ  ވަރަށް  ރާއްޖެއާ  މި  އަޅުގަނޑުމެންގެ  ބަލާއިރު  އެއްގޮތަކަށް  ދެން،  ނޫން.  ހުރއީަކީ  ރިސޯސަސްތަކެއް 

ތަޖު އެހެނވްީމާ، ސިންގަރޕޫރުގެ  ހުރީ.  މި  ރއާްޖޭގައި  ގޮތަކަށް  ޚއާްސަކޮށް  ތަރައްޤީއަށް،  ރއާްޖޭގެ  އެއްކޮށް  ރިބާއާ 

ވިސްނުމެއް ހުރިއްޔާ ކޮބއަިތޯ  ؟ ކުރވެޭނެ ކަންތައްތައް ދެނެގަތުމަށް ޓަކައި އެއްވެސްކަހަލަ ވިސްނުންފުޅެއް އެބަހުރިތޯ

 އެ ދާއިރާތަކަކީ ސާފުކޮށްލަ ދއެވްުން އެދެން. 

 

 އިބްރާހީމް ޝަހީބު ވާހަކަދއެްކެވުން: 

ވަރަށްބޮޑަށް ޝުކުރިއްޔާ އިނގޭތޯ. ތި ވިދާޅވުިހެން ސިންގަރޕޫރަކީ ރއާްޖެއާ ވަރަށް އެއްގޮތް ޤއަުމެއް. އަޅުގަނޑު  

މާސްޓަރސް ހެދީ ސިންގަރޕޫރުން. ދެން، އަޅުގަނޑަށް ސިންގަރޕޫރުގެ ކަންތައްތައް ހުންނަގޮތް ކޮންމެވެސް ވަރަކަށް  

އަޅުގަނޑުގެ   އެގޮތުން،  ޓެކްނިކަލް  އިނގޭ.  އޭރިއާ،  ސަރވިސް  ސިންގަރޕޫރުގެ  އެބަހުރި  ވިސްނުން 

އެސިސްޓެންސްއަށް ބޮޑަށް އަޅުގަނޑުގެ ވިސްނުން ފޯކަސް ކުރަން ބޭނުނވްަނީ. އެއީ ސިންގަރޕޫރުގެ ކުރިއެރުންތައް  

އިނވޮޭ އެންޑް  ރިސަރޗް  ހުރި  ބޭސްކޮށްފައި  އޭގެއިން ވަރަށްބޮޑަށް  އެހެނވްީމާ،  ދާއިރާއިން.  ޝަންގެ 

އަޅުގަނޑުމެންނަށް ސިންގަރޕޫރުގެ އެކްސްޕީރިއެންސް ލަރންކޮށްގެން އެ ޓެކްނިކަލް އެސިސްޓެންސް ހޯދއިްޖެ ކަމަށް  

އަޅުގަނޑުގެ   ދެން،  ޤަބޫލުކުރަނީ.  އަޅުގަނޑު  ކަމަށް  ކުރާނެ  ފައިދާތަކެއް  ބޮޑެތި  ވަރަށް  އަޅުގަނޑުމެންނަށް  ވަންޏާ 

ޓެކްނިކަލް ފޯކަސްވެގެންދާނެ  ބޮޑަށް  ނެގްލެކްޓު ވިސްނުން  ދއާިރާތައް  އެހެން  މާނައަކީ  މީގެ  އެސިސްޓެންސއްަށް.   

މީހުން   އެ  ދާއިރާއެއް.  ބޭނުންވާ  ވަރަށްބޮޑަށް  ކުރަން  ޓެޕް  އަޅުގަނޑުމެން  މވިެސް  އެކަމަކު  ނޫނޭ.  ކޮށްލާނއީެއް 

ޚާއްސަ ދާއިރއާިން.  އިނޮވޭޝަންގެ  އިތުރުން  އޭގެ  ޓުއަރޒިަމް،  މެޑިކަލް  އެބަހުރި  ވިސްނާލއަިފި  ކުރއިަރާފައި  ކޮށް 

ކަމަށް ވަންޏާ ސިންގަރޕޫރަކީ ފެން ވަރަށް އިމްޕޯޓު ކުރާ ޤައުމެއް. އެކަމަކު މިހާރު އެ މީހުން އިނވޮޭޓުކޮށްގެން ފެން 

އަމިއްލއަަށް ވެސް އެބަ އުފައްދާ. މި ހުންނަނީ އަޅުގަނޑުމެންނަށް ޓެޕް ކުރވެިދާނެ، އެމީހުންގެ އެކްސްޕީރިއެންސް  

 ގަނޑުމެން ކުރިއަށްދވެިދާނެ އޭރިއާ ކަމުގައި އަޅުގަނޑު ޤަބޫލުކުރަން.  ލަރންކޮށްގެން އަޅު 

 

 ރިޔާސަތުން ވާހަކަދެއްކެވުން:

ޝުކުރއިްޔާ. އާދެ! އަޅުގަނޑު ދެން ފުރުޞަތު މި އަރވުަނީ މުޙއަްމަދު ސަޢީދަށް. އިއްޒަތްތެރި މެންބަރު މުޙއަމްދަު  

 ސަޢީދު.

 

 މުޙއަްމަދު ސަޢީދު ވާހަކަދއެްކެވުން:މާވަށު ދާއިރާގެ މެންބަރު 

ޝުކުރިއްޔާ އިއްޒަތްތެރި މުޤައްރިރު. ދެންމެ އިބްރާހީމް ޝހަީބު ވާހަކަފުޅު ދއެްކެވިއިރުގައި އަޅުގަނޑު ސާފުކޮށްލަން 

ފާހަގަކުރެއްވި އެ  ޣައްސާން  މެންބަރު  އިއްޒަތްތެރި  ހަމއަެއާއެކު  ދެން،  ވިދާޅުވެއްޖެ.  ނުކުތާތައް  ބައެއް   ބޭނުންވި 

 ޕޮއިންޓަކާއެކު އަޅުގަނޑުގެ ވާހަކަ ކުރުކޮށްލާނަން އިނގޭތޯ. ޝުކުރއިްޔާ. 

 

 ރިޔާސަތުން ވާހަކަދެއްކެވުން:

އޮތްތޯ އެބަ  އެއްޗެއް  ބޭނުންފުޅުވާ  މެންބަރަކު ސާފުކޮށްލަން  އިއްޒަތްތެރި  އެހެނވްީމަ، ؟ ނެތް؟ ޖަމްޝީދު؟ އެހެން 

 އާނ، ޙަސަން ޢަފީފު.

  

 ފީފު ވާހަކަދއެްކވެުން: ޢަ ޙަސަން ދާއިރާގެ މެންބަރު ވިލުފުށި

ކުރައްވާނެ  ޝުކުރއިްޔާ މުޤައްރިރު. ދެންމެ ޝަހީބު ވިދާޅުވެއްޖެ އިނޮވޭޝަން ދާއިރާއިން ވަރަށްބޮޑަށް މަސއަްކަތް 

އިތުރު، އަޅުގަނޑުމެންނާއި   ކަމަށް. ދެން، އަޅުގަނޑު އަދިވެސް ބޮޑަށް ސާފުކޮށްލަން ބޭނުނވްަނީ، ސްޕެސިފކިްކޮށް 

ދާއިރާތަކެއް  ސިންގަރޕޫ އިތުރު  ދއާިރާތަކއެް،  ކުރެވޭނެ  ތަރއަްޤީ  އަޅުގަނޑުމެންނަށް  ކަމާއެކު  އެއްގޮތް  ހުރި  ރާ 

މެނުފެކްޗަރިންގ ؟ ހުރިތޯ އަޅުގަނޑުމެންނަކީ  ދއެްކެނީ.  މި  އަޅުގަނޑުމެންނަށް  ވާހަކަ  ދާއިރާގެ  ސަރވިސް  އެއީ 

މެނުފެކްޗަރިންގ   ދެން،  ނޫން.  ވެސް  ބަޔެއް  ދވެޭނެ  ރޯ ދާއިރއާަށް  އަޅުގަނޑުމެން  ބަލާއިރުގައި  ދާން  ދާއިރއާަށް 

މެޓީރިއަލްސް އިމްޕޯޓު ކުރަން މި ޖެހެނީ. އެހެނވްީމާ، އިތުރު، މިސާލަކަށް ޝިޕިންގ އިނގޭތޯ، އެހެންނޫނިއްޔާ ޕޯޓު  

އަޅުގަނޑުމެންނަ ޚިޔާލުފުޅުގައި  އެބަހުރިތޯ  ދާއިރާއެއް  އިތުރު  ދާއިރާއެއް،  އެއްވެސް  މިކަހަލަ  ށް ހޭންޑްލިންގ، 

ސިންގަރޕޫރު އެކްސްޕީރިއެންސްގައި އަޅުގަނޑުމެން މި ރއާްޖޭގައި ތަރއަްޤީ ކުރވެިދާނެ އެއްވެސް ދާއިރާއެއް. އިތުރު 

 ދާއިރާއެއް.  

 

 ރިޔާސަތުން ވާހަކަދެއްކެވުން:

 ޝުކުރއިްޔާ ޙަސަން ޢަފީފު. އާދެ! ޝަހީބު ކުރއިަށް ގެންދަވާ!

 

 ވާހަކަދއެްކެވުން: އިބްރާހީމް ޝަހީބު 

އެއް ޕޯޓު.   އާދެ! ވަރަށްބޮޑަށް ޝުކުރިއްޔާ. ވިދާޅުވިހެން ސިންގަރޕޫރުގެ ޕޯޓަކީ މި ރީޖަންގައި އޮތް އެންމެ ބޮޑު 

އޭގެ އިތުރުން ސިންގަރޕޫރުގެ މަސއަްކަތްތައް ހަމަޖެހިފައި އޮންނަ ގޮތުން އުސޫލުތަކެއް ހަމަޖެހިފައި ހުރޭ. ކުރާނެ  

މީހު އެ  ހުރޭ.  ރޭވިފައި  ގޮތްތަކެއް  މި ރަނގަޅު  އެހެނވްީމާ،  ހުރޭ.  ޕްލޭންތަކެއް  މާސްޓަރ  އޮވޭ.  ޕްލޭންކޮށްފއަި  ން 

ރަނގަޅު   ވަންޏާ  ކަމަށް  ބޭނުންވާ  ކުރިއަރަން  އަޅުގަނޑުމެން  މުސްތަޤުބަލުގައި  އަޅުގަނޑުމެންނަށް  އެއްޗިއްސަކީ 

ހަ އއެްޗެހި  ޓުއާރސް  ސްޓަރޑީ  ގޮސްގެން  އެކޮޅަށް  އެކްސްޕަރޓީސް  އަޅުގަނޑުމެންގެ  ދއަިގެން  ދާއިރާއެއް 

އެޑޮޕްޓުކުރވެޭނީ   އެންމެބޮޑަށް  އަޅުގަނޑުމެންނަށް  އެއްޗެހި  މި  ހޯދާ  ގޮތްތަކެއް  ދާނެ  ކުރިއަށް  މިދާއިރާތަކުން 

އެއީ   ހުންނާނެ.  ދާއިރާތަކެއް  ބައިވަރު  މިކަހަލަ  އެހެނވްީމާ،  ދިޔުން.  ކުރއިަށް  އެގޮތަކަށް  ބަލައި،  ކޮންގޮތަކަށްތޯ 

 އެސިސްޓެންސްގެ ބޮޑަށް އަޅުގަނޑު މި ފޯކަސްކުރާ ވާހަކއަަކީ. ޝުކުރިއްޔާ.   އަޅުގަނޑު މި ދަންނަވާ ޓެކްނިކަލް

 

 ރިޔާސަތުން ވާހަކަދެއްކެވުން:

 ނެތް ކަމަށް. އާދެ! ކުރއިަށް ގެންދވަާ!  ؟ ޝުކުރއިްޔާ. އާދެ! އެހެން ބޭފުޅަކު އިތުރަށް، ޢަފީފް އެބަ އޮތްތޯ ސުވާލއެް

 

 ވާހަކަދއެްކވެުން: ފީފު ޢަދާއިރާގެ މެންބަރު ޙަސަން  ވިލުފުށި

މި ރީޖަންގއަި، ޚާއްސަކޮށް ސއަުތު އީސްޓް އޭޝިޔާގައި، ދެން، ސިންގަރޕޫރު ކުޑަ ޤައުމެއް ވިޔަސް، ކަނެކްޓިވިޓީ  

ވަރަށްގިނަ   ބައިނަލް އަޤވުާމީ  މިހާރު  ބަލާއިރުގައި  އަނެއްކޮޅުން  މުހިންމު ޤއަުމެއް އިނގޭތޯ. ދެން،  ގޮތުން ވަރަށް 

ވެ  ކުންފުނިތައް  ހަމަ ވިޔަފާރި  ދެން،  ސިންގަރޕޫރުގައި.  ހުންނަނީ  ކުއަރޓަރސް  ހެޑް  ރީޖަނަލް  މީހުންގެ  އެ  ސް 

ހުރޭ.  އެތާނގައި  ކުއަރޓަރސް  ހެޑް  ރީޖަނަލް  ވަރަށްގިނަ  ވެސް  އޮގަނައިޒޭޝަންސް  އިންޓަރނޭޝަނަލް  އެގޮތަށް 

ވެފަ  ޑިވެލޮޕް  މިހާރު  ދެން  އިތުރަށް  ސަރުކާރުގެ  ސިންގަރޕޫރުގެ  މިގޮތުން  ތަކުގެ  އެހެނވްީމަ،  ޤއަުމުގެ  އިހުރި 

 ؟އެހީތެރިކަން ހޯދުމުގައި އިކޮނޮމިކްގެ ދާއިރާއިން އެއވްެސް މަސައްކަތެއް ކުރައވްާނަންތޯ އެތާނގައި ހުންނަވައިގެން

 

 ރިޔާސަތުން ވާހަކަދެއްކެވުން:

 ޝުކުރއިްޔާ. ކުރއިަށް ގެންދަވާ!

 

 އިބްރާހީމް ޝަހީބު ވާހަކަދއެްކެވުން: 

ސިންގަރޕޫރު  ރޯލެއް  މުހިންމު  އާސއިާންގެ  ޤއަުމު.  އެއް  އާސއިާންގެ  ސިންގަރޕޫރަކީ  އެނގިވަޑައިގަންނަވާނެ 

އަޅުގަނޑު ހުރެގެން ސިންގަރޕޫރު މެދވުެރިކޮށް އާސއިާންގެ ތެރއެިން ވެސް   އަދާކުރޭ. އެހެނވްީމާ، ސިންގަޕޫރުގައި 

ޤަބޫލުކުރަ އަޅުގަނޑު  ކަމަށް  ކުރެވޭނެ  ސިންގަރޕޫރު  ކަންތައްތަކެއް  އިތުރުން  އާސިއާންގެ  އެގޮތަށް  ހަމަ  ން. 

އެތާ   އަޅުގަނޑު  ވަންޏާ  ކމަށަް  ހުންނަ  ކޮމްޕެނީސް  އެހެން  ބައިވަރު  ވިދާޅވުިހެން  ތި  ބައިވަރު،  އިޓްސެލްފްގައި 

އިތުރު   ގެނވެިދާނެ.  ވެސް  އިނވްެސްޓްމެންޓު  އިތުރު  ބަދަހިކޮށްގެން  ގުޅުން  އއެްކޮށް  އެބޭފުޅުންނާ  ހުރެގެން 

 ޕޮޓުނިޓީސްތއަް ރާއްޖއެަށް ހޯދއަިދާނެ. އެހެނވްީމަ، މިހުންނަނީ އަޅުގަނޑު އެތާ ހުރެގެން ކުރވެޭނެ ކަންތައްތައް.  އޮ

 

 ރިޔާސަތުން ވާހަކަދެއްކެވުން:

 ؟ސވުާލަކީ އެ ކަންތައް ކުރައްވާނަންތޯ

 

 އިބްރާހީމް ޝަހީބު ވާހަކަދއެްކެވުން: 

 ޅުގަނޑު މިހިރީ ކުރާށޭ. އަޅުގަނޑު އެތާހުރެގެން ކުރާނަމޭ. އާދެ! އާދެ! އެއީ އަޅުގަނޑު މި ދެންނެވީ. އަ

 

 ރިޔާސަތުން ވާހަކަދެއްކެވުން:

ވަރަށްބޮޑު ޝަކުވާއަކަށް   އަދި  ފަރވުާކުޑަކުރެވި  ވަރަށް  ނުކުރެވި  ފަހަރު  ގިނަ  ކަންކަން  ބއަވިަރު  ހުންނަ  ކުރވެެން 

އަޅުގަނ ފަރާތްތަކުގެ  ފޑާުކިޔާ  ކަންކަމަށް  މި  އެބަވޭ  ރއާްޖެއަށް  ރައްޔިތުން  ޙަޤީޤަތުގައި  އެމްބަސީތަކުން  ޑުމެންގެ 

ފައިދާވާ މިންވަރަށް އެކަށީގެންވާ މަސައްކަތެއް ނުކުރެވޭ ވާހަކަ. މިއީ ހަމަ ގަދއަަށް ދެކެވޭ ވާހަކައެއް. މި ކޮމިޓީއަށް  

ބޭފު ބއަެއް  ވެސް  ކަމަށް  ޚަރަދެއް  ބޭކާރު  އެއީ  އާދޭ.  ޝަކުވާތައް  އެކަމުގެ  ފަހަރު  ވަރަށްގިނަ  ސިފަ ވެސް  ޅުން 

ބަރާބަރަށް   މަސއަްކަތް  އެ  ދއެވްާނަންތޯ  ޔަޤީންކަން  ކޮމިޓއީަށް  މި  އަޅުގަނޑުމެން  އެހެންވީމަ،  ކުރައްވާ. 

 ކުރައްވާނެކަމާއި، އަދި ކުރެއްވުމުގައި އެކަށީގެންވާ ކާމިޔާބެއް ހޯދުމުގެ ޤާބިލުކަން އިބްރާހީމް ޝަހީބުގެ ހުރި ކަމަށް.

 

 ވާހަކަދއެްކެވުން: އިބްރާހީމް ޝަހީބު 

ކުރވެޭނެ.   އެކަން  ކުރާނަން.  ހަމަ  ވަރަށް  ވެގެންވާ  ކެރިކުޅަދާނަ  އަޅުގަނޑުގެ  ހަމަ  އަޅުގަނޑު  އާދެ!  އާދެ! 

އަޅުގަނޑަށް ކުރވެޭނެ. އެ ޔަޤީންކަން އަޅުގަނޑު ތި ބޭފުޅުންނަށް އަރވުާނަން. އަޅުގަނޑު ކުރިމަތިލާ ކަންތައްތަކުގައި  

. އެހެނވްީމާ، އިރާދަކުރެއްވިއްޔާ މިކަން ވެސް ކުރާނަން. އެ ޔަޤީންކަން އެބަ އޮތް، ތި  އަޅުގަނޑު ކޮށްފައި ހުންނާނީ

 ބޭފުޅުންނަށް އަޅުގަނޑު އަރުވަން. 

 

 ރިޔާސަތުން ވާހަކަދެއްކެވުން:

 ވަރަށްބޮޑަށް ޝުކުރިއްޔާ. ޢަފީފު. 

 

 ވާހަކަދއެްކވެުން: ފީފު ޢަދާއިރާގެ މެންބަރު ޙަސަން  ވިލުފުށި

ދެން   ކުރިން  ދިނުމުގެ  ރުހުން  އަޅުގަނޑުމެން  ހަމަ  ވެސް  ބޮޑަށް  މިކުރަނީ  ސވުާލު  ދެން  ހަމަ  އަޅުގަނޑު  ދެން، 

އެމްބަސީއެއްގައި   އެގޮތުން  ބިނާކޮށް.  މއަްޗަށް  ކަންތައްތަކުގެ  ކުރަންޖެހޭ  ހއަިކޮމިޝަނުން  ނޫނިއްޔާ  އެމްބަސީން 

މަސްޢޫލި ހއަިކޮމިޝަނުގެ  އެ  ނޫނިއްޔާ  ފޯރުކޮށްދިނުން.  އެހީތެރިކަން  ދވިެހިންނަށް  އުޅޭ  ޤއަުމެއްގައި  އެ  އްޔަތަކީ 

ސިންގަރޕޫރުގައި   މިހާރު  އެގޮތުން  ހައިސިއްޔަތުން.  އަމިއްލަ  ވެދާނެ  ނޫނިއްޔާ  ވެސް  ރޮނގުން  ވިޔަފާރީގެ  ވެދާނެ 

ވީމާ، އެމްބަސީން އެ ބޭފުޅުންގެ  ވެސް އަޅުގަނޑުމެންގެ ރއާްޖޭގެ ނިސްބަތުން އެބއަުޅޭ ދިވެހިން އެތާނގައި. އެހެން 

އެއީ ބައެއް ފަހަރަށް އަޅުގަނޑުމެންނަށް އަންނަ ޝަކުވާއެއް  ؟ ކަންތައްތައް ބެއްލެވުމުގައި ކޮން ގޮތަކަށްތޯ ގެންދަވާނީ

ބއަެއް އެމްބަސީތަކުން ނޫނިއްޔާ ޑިޕްލޮމެޓިކް މިޝަންތަކުން އަޅުގަނޑުމެން ރައްޔިތުން އެ ތަނަށް ދިޔއަިމަ އަޅާލުން  

 ރަށް ކުޑަ ކަމަށް. އެހެނވްީމަ، މިގޮތުން ކޮބައިތޯ ޝަހީބުގެ ވިސްނުންފުޅު ހުރި ގޮތަކީ.  ވަ

 

 ރިޔާސަތުން ވާހަކަދެއްކެވުން:

 ޝުކުރއިްޔާ. ޝަހީބު.

 

 އިބްރާހީމް ޝަހީބު ވާހަކަދއެްކެވުން: 

އވޯަރ   އުޅޭ  އެބަ  ސިންގަރޕޫރުގައި  ތެދުފުޅެއް  އިނގޭތޯ.  ޝުކުރިއްޔާ  ދިވެހިން. ވަރަކަ  100ވަރަށްބޮޑަށް  ށް 

އެހެނވްީމާ،   ބެލެހެއްޓުމަކީ.  ވެސް  ކަންތައްތައް  ދިވެހިންގެ  މަސްޢޫލިއްޔަތެއް  އެއް  މިޝަންތަކުގެ  އަޅުގަނޑުމެންގެ 

ބޭފުޅުންނަށް  އެ  ބއަްދަލުކޮށްފއަި،  ކޮމއިުނިޓީއާ  ދވިެހި  ގޮސް  ދާގޮތަށް  ފުރަތަމަ  އެބަހުރި  ވިސްނުން  އަޅުގަނޑުގެ 

ގެ ދޮރުތައް އަބަދުވެސް ހުޅުވިފައި ހުންނާނެ ކަމއާި، ދެން، އަޅުގަނޑުގެ ވިސްނުމުގައި  ޔަޤީންކަން އަރވުަން އެމްބަސީ 

ގޮތަކަށް   ކުރވެޭނެ  މަސައްކަތްތައް  ޚާއްސަކޮށްގެން  ދވިެހިންނަށް  ކޮށްފައި  ރީއޮރއިެންޓު  މަސއަްކަތްތައް  އެބަހުރި 

ޔަޤީން އަޅުގަނޑުގެ  އެހެނވްީމާ،  އެތެރޭ.  އެތާ  ބަދަލުކުރުން  މުވައްޒިފުންނާ މަސއަްކަތް  ތިބި  އެތާ  އޮތް  އެބަ  ކަން 

އެހެން   ދެންހުރި  އިތުރުން  އޭގެ  ކަމަށް.  އެހީތެރވިވެޭނެ  ވެސް  ކަންތައްތަކުގައި  ދިވެހިންގެ  އަޅުގަނޑަށް  އެއްކޮށް 

 ކަންތައްތަކާއިގެން ވެސް ކުރިއަށް ދވެޭނެ ކަމަށް. 

 ރިޔާސަތުން ވާހަކަދެއްކެވުން:

 ޝުކުރއިްޔާ. ސަޢީދު.

 

 ދާއިރާގެ މެންބަރު މުޙއަްމަދު ސަޢީދު ވާހަކަދއެްކެވުން:މވާަށު 

ޚަރަދު  ވަރަށް  އެނގިވަޑައިގަންނވަާނެ  މިއީ.  ސުވާލެއް  އުފެދުނު  ހަމަ  ހިތުގައި  އަޅުގަނޑުގެ  ގުޅިގެން  ސވުާލާ  ތި 

ވަރަ ތާށިވެފައި  އޮތީ  މި  ދުނިޔެ  މުޅި  ކަންތަކުގައި  ކޯވިޑު  ދުވަސްކޮޅު  މި  ޚާއްސަކޮށް  ދަނީ.  މި  ށްބޮޑަށް.  ބޑޮުކޮށް 

ދެން، ސިންގަރޕޫރުގެ އުޅޭ އާބާދީގެ ވާހަކަ ވިދާޅުވެފއަި، އިއޒްަތްތެރި މެންބަރު ޢަފީފު ކުރއެްވި ސުވާލާއި ގުޅިގެން  

މި   ސިންގަރޕޫރުގައި  ވިދާޅުވާއިރުގައި  ތި  ވާހަކަ  ކުރައްވާނެ  ރީއޮރއިެންޓު  ބޭނުން  ދަންނަވާލަން  ހަމަ  އަޅުގަނޑު 

ވަރަށްގިނަ ދވިެހިން ގޮސް. ތިބޭއިރުގައި ހުޅުވާލުމުގެ ވިސްނުމެއް އެބަ އޮތްތޯ އެ    ތިބެނީ ހަޔަރ އެޑިޔުކޭޝަންއަށް

ޚަރަދު   ވަންޏާ  ކަމަށް  އެހެނވްެއްޖެ  އެއީ  އިނގޭތޯ.  މިސާލަކަށް  ވޯރކްކުރަން  ތިތާ  ޓއަިމްކޮށް  ޕާރޓް  ބޭފުޅުންނަށް 

އަޅު  ނެތިއްޔާ  ވިސްނުންފުޅުގައި  އެކަން  ދާނެ.  ކުޑަވެގެން  ތަނުން  އެކަމަށް ވަރަށްބޮޑު  އެދެން  ވަރަށްބޮޑަށް  ގަނޑު 

 ވިސްނަން، 

 

 ރިޔާސަތުން ވާހަކަދެއްކެވުން:

 ޝަހީބު.

 

 އިބްރާހީމް ޝަހީބު ވާހަކަދއެްކެވުން: 

ޝުކުރިއްޔާ އިނގޭތޯ. އަޅުގަނޑުމެންގެ އެމްބަސީތަކުގައި މިހާރު ވެސް އިންޓަރންޝިޕް އަދާކުރެވޭ. އެހެނވްީމާ، އެތާ  

ހއުްދަތަކާ  ބޭނުންވާ  ފަހިކޮށްދޭނަން.  އަޅުގަނޑު  ފުރުޞަތު  އެ  ވަންޏާ  ކަމަށް  ބޭނުންފުޅުވާ  ކުދިން  ކޔިަވާ  ތިބޭ 

އެ ފަހިކޮށްދޭނަން.  އެކަން  ހޯދއަިގެން  ލިބޭ  އެއްޗެހި  މަސައްކަތަށް  ލިބުމަކީ  ހޭންޑެއް  އިތުރު  ވިދާޅވުިހެން  ތި  އީ 

 ފަސޭހައަކަށވްާނެ. އެހެނވްީމާ، އެގޮތަށް އަޅުގަނޑު ހަމަ އެކަން ކުރއިަށް ގެންގޮސްދޭނަން. 

 

 ރިޔާސަތުން ވާހަކަދެއްކެވުން:

 ޝުކުރއިްޔާ. ޢަފީފު.

 



 2020 އގޮސަްޓު 24            ވަނަ ބއަްދަލވުުން  41ކމޮޓިީގެ  ޤއަމުީ ސަލމާަތއާި ޚާރޖިީ ގުޅުންތކަގުެ

 

 

9 

 

 ޙަސަން ޢަފީފު ވާހަކަދއެްކވެުން:  ދާއިރާގެ މެންބަރު ވިލުފުށި

އާދެ! އަޅުގަނޑު ކުރި ސުވާލުގެ އެއްބައި އިނގޭތޯ، އަދި އއެަށް އެއްޗެއް ވިދާޅު ނުވާތީ. މިހާރު އަޅުގަނޑުމެންގެ  

މެދވުެރިކޮށް   އެމްބަސީ  ސިންގަރޕޫރުގައި  ވެރިންނަށް  ވިޔަފާރި  އިނގޭތޯ،  ޚާއްސަކޮށް  ކޮންކަހަލަ ވިޔަފާރއިަށް 

 ؟ތޯ ފޯރުކޮށްދވެޭނީ އެހީތެރިކަމއެް

 

 ރިޔާސަތުން ވާހަކަދެއްކެވުން:

 ޝަހީބު.

 

 ވާހަކަދއެްކެވުން:  އިބްރާހީމް ޝަހީބު

ގޮތުން ވަރަށް ބޮޑަށް ބަދަހިވެފައި އޮތީ. އެހެންވީމާ،   ވިޔަފާރީގެ  އެނގިވަޑައިގަންނަވާނެ ރއާްޖެއާއި ސިންގަރޕޫރާއި 

އޮޕޮޗި އިތުރު  ގޮއްސައި  ހުރި  އެބަ  ވިސްނުން  އެ  އަޅުގަނޑުގެ  ވިޔަފާރިވެރިންނަށް  ދިވެހި  އެ  ހޯދާ،  އުނިޓީޒްތައް 

އޮޕޮޗިއުނިޓީޒްތަކަކީ ކޮބއަިކަން ފޯރުކޮށްދީފއަި، އެ ބޭފުޅުން އެކޮޅަށް ވަޑައިގަތީމަ، ނޫނީ ބޭނުންފުޅުވާ ކަމަށް ވަންޏާ 

 ދެބައި މީހުން ގުޅުވައިދީ، އެ އިތުރަށް ކުރއިަށް ގެންދވެޭނެ މަގުތައް ހޯދއަިދިނުން. 

 

 ން ވާހަކަދެއްކެވުން:ރިޔާސަތު

ޝުކުރއިްޔާ. ދެން މިހިސާބުން އަޅުގަނޑު ޖަލްސާގެ މި ބައި ނިމުނީ. އިތުރު ސުވާލެއް ދެން އއިޒްަތްތެރި މެންބަރުން 

ޝުކުރިއްޔާ.   ބޮޑަށް  ވަރަށް  ޖަވާބުދެއްވައިފި.  ރަނގަޅަށް  ވަރަށް  ސވުާލަކަށް  ހުރިހާ  ނުފެނޭ.  ކަމަކަށް  އޮތް 

! އިބްރާހީމް ޝާހީބުއާ ބެހޭ ހުރިހާ، މިހާރު އާދެ! އެހެނވްީމާ، މއިަދު މިހިސާބުން މި ބައި )ވަގުތުކޮޅަކަށްފަހު( އާދެ

ރެކޯޑް   ކްރިމިނަލް  އިދާރާތަކުގެ  އޮތީ ސަރުކާރުގެ  ގެންދވެެން  ކުރއިަށް  މައްސަލަ  އަޅުގަނޑުމެންނަށް  ދެން  ނިމުނީ. 

ނުލިބޭ.   ރިޕޯޓުތަކެއް  އެ  އަދިއެއް  އޮތީ.  ދަންނަވާފައި  ބޭފުޅުންނަށް  ސާފުކުރަން  ތި  މިހާރު  އެހެނވްީމާ، 

ވަނީ   ކަމަށް  ނެތް  މައްސަލއަެއް  ސާފުކޮށް،  ރެކޯޑް  ސަބްޖެކްޓް  އެ  ބޭއްވިދާނެ  ދީފައި  ރުހުން  ފެނވިަޑައިގަންނަވާ 

 ވިއްޔާ ރުހުންދޭ ގޮތަށް. އާދެ! ޢަފީފް. 

 

 ވާހަކަދއެްކވެުން:  ޢަފީފު ޙަސަން މެންބަރު ދާއިރާގެ ވިލުފުށި

ހުށަހަޅަން މިހާރު ދެން ގާނޫނީ ގޮތުން ސާފުކުރަންޖެހޭ މަޢުލމޫާތު ސާފުކުރުމަށފްަހު، އޭގައި މއަްސަލައެއް  އަޅުގަނޑު  

ޖަވާބުން   ދިން  ސުވާލުތަކަށް  ކުރި  މި  އަޅުގަނޑުމެން  ދެން  ގޮތުގައި  ފާހަގަކުރެވޭ  އަޅުގަނޑަށް  ދެން  ނެތިއްޔާ 

 ން އިތުރު އެހެން ބޭފުޅަކު އެއްޗެއް ވިދާޅވުާން އޮތިއްޔާ. އަޅުގަނޑަށް ފެނޭ އަޅުގަނޑުމެން ރުހުން ދޭން އިނގޭތޯ. ދެ

 

 ވާހަކަދއެްކެވުން: ޙަމީދު  ޢަލީ މެންބަރު ދާއިރާގެ އިސްދޫ

 އަޅުގަނޑު ޢަފީފް އެ ހުށަހެޅުމަށް ތއާީދުކުރަން. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

މއަްސަލައެއް ނެތް ކަމަށް ވަނީ ވިއްޔާ ރެކޯޑް ސާފުކޮށް ވަނީ ވިއްޔާ   އާދެ! އެހެންވީމާ، ރެކޯޑު ސާފުކުރއާިރު އިތުރު  

ރުހުން ދިން ކަމަށް އެގޮތަށް ފެނވިަޑައިގަންނަވާ ބޭފުޅުން ވޯޓުދއެވްުން އެދެން. އާދެ! ކޮމިޓީގެ އިއްތިފާޤުން ފާސްވީ  

ށް މި ރިޕޯޓު ފޮނވުާނަން އިނގޭތޯ.  އެގޮތަށް. އެހެނވްީމާ، އަޅގަނޑުމެން ރކެޯޑް ސާފުކުރުމަށްފަހު މަޖިލިސްގެ އިދާރއާަ

އަޅުގަނޑުމެން   ކޑުަކޮށް  އޮތީމަ  ވަގުތު  ދެން  އޮތީ.  މާދަމާ  ބިލު  އިމިގްރޭޝަން  މި  ފާސްވި.  ރިޕޯޓު  އެހެނވްީމާ، 

ޕަބްލިކް   އެހެނވްީމާ،  ހިއްސާކުރަން.  ޕަބްލިކަށް  ޑރްާފްޓް  ނިމޭ  ހުށަހެޅޭ،  މި  މިހާރު  އޮތީ  މި  ޤަޞްދުކޮށްފައި 

 ވަހއެްތޯ ތި ބޭފުޅުން ނިންމވެީމާ އަޅުގަނޑުމެންނަށް އޭތި މަޖިލިސް ވެބްސައިޓްގައި. އާދެ! ޢަފީފް.ކޮމެންޓަށް ކިހާ ދު

 

 ވާހަކަދއެްކވެުން:  ޢަފީފު ޙަސަން މެންބަރު ދާއިރާގެ ވިލުފުށި

އަ ދެން  ކޮމެންޓަށް  އެހެނވްީމާ،  އެ  ގަނޑުމެން  ޅުޕަބްލިކް  ބާއްވަންޖެހޭނީ.  ދއެްތޯ  ކް ޕަބްލިދެން  ބައްދަލވުުން 

 އި... ދވުަހެއް ކަނޑައެޅިފަ ނަށްގަނޑުމެންޅު ކޮމެންޓަށް ހުޅުވާލަން އަ

 

 ރިޔާސަތުން ވާހަކަދެއްކެވުން:

ނޫން އެހެނެއް ނޫން. މިހާރު ބއަްދަލވުުމެއް ނޫން. މިހާރު ޕަބްލިކްގައި އަޅުގަނޑުމެން އިޢުލާނެއް ކުރަނީ މި އޮތީއޭ  

 އަށް ބޭނުނފްުޅުވާ ޚިޔާލު ހުށަހަޅުއްވާށޭ. އާދެ! ސަޢީދު.ރކެޯޑުގައި އޮތް ގޮތް. އެހެންވީމަ، ތި ބޭފުޅުން މި

 

 ވާހަކަދއެްކެވުން: ސަޢީދު މުޙއަްމަދު މެންބަރު ދާއިރާގެ މާވަށު

އަޅުގަނޑަށް ހވީަނީ ވެބްސައިޓުގައި ޝއާިޢުކޮށް ނވުަތަ ޕަބްލކިް ޑޮމއެިނއްަށް ތި ކޮމެންޓަށް ފޮނުވާލުން. އެހެނވްީމާ، 

އަންނާތއީާއި އެކުގައި ހަމަ ރިސެސް މުއްދަތު ދއެވްަންވީނޫންތޯ ތީގައި ކޮމެންޓަށް. އާދެ! ރިސެސް  ރިސެސް ވެސް  

 ދުވަސް.  14އޮންނަ ކަމަށް ވަންޏާ ރިސެސްގެ މއުްދަތު. ރިސެސް ނެތް ކަމަށް ވަންޏާ 

 

 ރިޔާސަތުން ވާހަކަދެއްކެވުން:

ޢަފީ އާނ،  ހުށަހެޅި،  ކަ  ފް.މިހާރު  އޮންނަ  ރިސެސް  ވިއްޔާ  އެހެނވްީމާ،  ވަނީ  މއުްދަތު.  14މަށް  ރިސެސްގެ    ،

މާދާމއާިން ފެށިގެން   ދވުަސް. އެގޮތަށް ފެނވިަޑައިގަންނަވާ ބޭފުޅުން ވޯޓުދއެވްުން    14ރިސެސް ނެތް ކަމަށް ވަންޏާ 

ފޯރަމް  ފާހަގަކުރވެުނީ  އަޅުގަނޑުމެންނަށް  ވީމާ،  ފާސްވީ.  އިއްތިފާޤުން  ކޮމިޓީގެ  އާދެ!  )ވޯޓުދެއވްުން(  އެދެން. 

އވްީމަ ވެސް މަދު މީހުނކްޮޅެއް އައިސް ވާހަކަދައްލަނީ. ޕަބްލިކް ކޮމެންޓަށް ހުޅވުީމަ ދެން އެކަމަށް އިންޓްރެސްޓް  ބޭ

ހުރި ހުރިހާ ފަރާތްތަކުން ކޮމެންޓް ކުރަމުން ގެންދވަާނެ. އޭގެ އިތުރަށް ދެން ފޯރަމެއް ބއާވްަން ފެންނަންޏާ ފޯރމައެް  

 ދެ! މިހިސާބުން މި ޖލަްސާ ނިމުނީ. އާ؟ ވެސް ބާއްވާނީ. އެހެންނޫންތޯ ވާނީ

